
GOUVÈNÈ CUOMO ANONSE PWOGRAM SÈTIFIKASYON KOMINOTE CLIMATE SMART  

Sis minisipalite yo te rekonèt pou efò yo nan redwi emisyon gas greenhouse, amelyore efikasite enèji 

ak pwomote resiklaj ak rediksyon dechè 

 

 

Gouvènè Andrew M. Cuomo jodia te aplodi premye sis minisipalite yo pou reyalize sètifikasyon kòm yon 

pati nan pwogram Climate Smart Communities (CSC), sa ki deziyen pou sipòte efò minisipal pou satisfè 

difikilte ekonomik, sosyal ak anviwonmantal ki koze pa chanjman klima. Nouvo efò sètifikasyon a, sa ki 

atribye nivo sètifikasyon, bwonz, ajan ak lò anba pwogram CSC, pral bay yon mwayen pou rekonèt 

kominote sa yo ki te atenn siksè anba angajman csc yo, yon mwayen pou kontwole ak rekonpanse 

aksyon lokal, ak yon fondasyon ki pi byen defini pou aksyon klima lokal yo. Gouvènè a te anonse efò 

patenarya lokal ak eta kòm yon pati nan selebrasyon jounen latè tout semèn nan, pou sipòte yon New 

York ki pi rezistan ak dirab ak pwomote yon anviwonman ki pi pwòp ak ansante. 

 

Sis Kominote Climate Smart sètifye yo te onore pa Depatman Konsèvasyon Anviwownman NYS 

Komisyonè (DEC) Joe Martens ak Komisyonè Depatman Transpòtasyon Joan McDonald nan yon 

evènman jodia nan yon paviyon bato solè, sa ki gen ladan Vil Watervliet, Konte Albany; Vil Albany, Konte 

Albany; Bouk Cortlandt, Konte Westchester; Konte Orange; Vllaj Dobbs Ferry, Konte Westchester; ak Vil 

Kingston, Konte Ulster. 

 

“Bati ak reyalize yon New York ki pi dirab ka gen siksè sèlman si nou tout, nan nivo lokal, eta ak federal, 

travay ansanm pou sipòte objektif ki redwi ak pwoteje kont enpak ki genyen nan chanjman klima,” 

Gouvènè Cuomo te deklare. “Nan jounen latè sa a, nou fyè pou nou fè patenarya avèk minisipalite yo 

pou fè sèlman sa e mwen konplimante sis kominote sa yo paske yo te demontre lidèchip brav nan 

pouswiv agresivman politik ak aksyon pou redwi anprent kabòn ak lite kont chanjman klima nan yon 

nivo toutafè lokal.” 

 

“Anpil kominote nan Eta New York te eksperimante efè dramatik nan chanjman klima pandan dènye ane 

ki sot pase yo, sa ki gen ladan kondisyon meteyo grav ak inondasyon devastatè,” Komisyonè Martens te 

deklare. “Gouvènè Cuomo te mande DEC ak lòt ajans eta pou devlope ak aplike strateji pou adrese koz 

ak efè nan chanjman klima, enkli ranfòse rezistans nou kont tanpèt ak inondasyon. DEC ankouraje ak 

sipòte plan aksyon klima kominotè kap ede prepare pou ak redwi enpak potansyèl yo. Nou konplimante 

sis kominote sa yo pou lidèchip yo nan takle defi anviwonmantal sa ak ankouraje lòt moun pou pran yon 

wòl aktif nan kesyon enpòtan sa a.” 

 

Komisyonè Depatman Transpòtasyon (NYSDOT) Joan McDonald te deklare, “Konpliman a sis kominote 

sa yo paske yo te adopte angajman pou lite kont chanjman klima ak rejwenn ranje ki nan kominote 

Climate Smart yo. Sou administrasyon Gouvènè Cuomo NYSDOT ap kolabore avèk patnè li yo nan eta 

pou bay kominote lokal yo asistans yo bezwen pou amelyore efikasite enèji, redwi emisyon gas 

greenhouse ak prepare pou konsekans ki genyen nan chanjman klima. NYSDOT angaje a efò sa a.” 

 

John B. Rhodes,prezidan ak PDG, Otorite Devlopman ak Rechèch Enèji Eta New York (NYSERDA), te 

deklare, “Felisitasyon a sis kominote sa yo pou angajman yo te demontre ak pwogrè efikas nan lite kont 

chanjman klima. Minisipalite sa yo ka sèvi kòm modèl pou lòt moun swiv. Gouvènè a te mete sou pye 

yon ajanda enèji agresif pou redwi emisyon gaz greenhouse, ak kominote Climate Smart yo sipòte 

objektif sa a nan redwi itilizasyon konbistib fosil ak estimile enèji pwòp ak kreye yon anviwonman ki pi 

pwòp pou tout Nouyòkè yo.” 

 

Prezidan PSC Audrey Zibelman te deklare, “Sou lidèchip Gouvènè Cuomo, New York ap adrese kesyon 

reyèl menas nan chanjman klima atravè pwogram ki deziyen pou redwi emisyon gaz greenhouse, 

ogmante efikasite enèji ak devlope enèji renouvlab. Anplis, nou te lanse yon nouvo inisyativ pou 

modènize enfrastrikti enèji Eta ak modèl enèji biznis. Patenarya avèk gouvènman lokal ak kominote yo 

nan pwogram kominote Climate Smart yo pral ede asire siksè nou nan adrese enpak sou chanjman 

klima.” 

 

Komisyonè Sane Eta, Nirav R. Shah M.D., M.P.H., said, “Nan kreye metòd dirab pou ede reponn a difikilte 

chanjman nan klima poze, kominote sa yo ap montre wout nan efò pou kolekte ak analize done pou pi 

byen konprann, amelyore, ak pwoteje sante nou.” 

 

Manm asanble John T. McDonald III te deklarere, “Se yon plezi pou m rejwenn Komisyonè Martens ak 

Majistra Manning pandan nap selebre Semèn Latè. Lidè Inove ak detèmine tankou Majistra manning pa 

non sèlman anbrase pwogram Klima Smart la men yo egalman pote pwogram lan nan nouvo zòn nan 

elan l pou amelyore klima nou an ak kominote Watervliet avèk rezilta enpòtan pou ekonomize lajan 

kontribyab yo. Se atravè Pwogram Climate Smart, anba sipèvizyon Depatman Konsèvasyon Anviwonman 

Eta New York, ki te fè yon diferans sou anviwonman nou an e egalman nan edike rezidan nou yo nan Eta 

New York sou fason nou bezwen pou pwoteje, prezève ak pozisyone anviwonman nou an pou 

jenerasyon kap vini yo ka swiv.” 

 

Manm Asanble Phil Steck te deklare, “Nou pa ka inyore enpak ki genyen nan chanjman klima. Mwen 

kontan kominote lokal yo mwen reprezante a te jwe yon wòl enpòtan nan redwi emisyon gaz 

greenhouse ak vini pi ekonòm nan enèji. Map rete tann pou m travay avèk yo ak kòlèg mwen yo nan 

nivo eta pou devlope estrateji ki pral pi byen pwoteje anviwonman nou an.” 

 



Haitian Creole 

Grasa Pwogram Kominotè Climate Smart New York, minisipalite yo te resevwa zouti analiz, enfòmasyon 

sou fòmasyon ki disponib ak asistans finansye, ak yon seri de seminè sou entènèt ak sipò teknik dirèk ki 

soti nan men kowòdonatè yo. Kwòdonatè yo finanse pwofi ki soti nan lavant Inisyativ Rejyonal Gaz 

Greenhouse (RGGI) alokasyon emisyon kabònn diyoksid. 

 

Konte, vil, bouk, ak vilaj yo ka rantre nan pwogram lan volontèman nan adopte angajman kominotè 

Klima Smart yo. Angajman an egzije gouvènman lokal yo pou fikse objektif; envantè emisyon ak devlople 

yon plan daksyon klima; diminye demann enèji ak ankouraje enèji renouvlab nan operayson yo; sipòte 

resiklaj ak lòt pratik climate smart jesyon dechè solid; pwomote pwoteksyon klima atravè itilizasyon 

zouti latè; devlope yon adaptasyon ak plan rezistans pou chajman klima; sipòte yon ekonomi inovasyon 

vèt; enfòme ak enspire piblik la; ak angaje nan yon pwosesis evolisyon. 

 

Jiska dat, 130 gouvènman lokal te pran angajman pou redwi emisyon gaz greenhouse yo, prepare pou 

konsekans nan chanjman klima ak ankouraje devlopman yon inovasyon ekonomi vèt. 

 

Bati sou siksè pwogram Kominote Climate Smart e avèk finansman ki soti nan Fon Pwoteksyon 

Anviwonmantal (EPF), ajans ki patwone Kominote Climate Smart yo te devlope yon kritè pou kominote 

yo atenn deziyasyon ofisyèl yo kòm Kominote Climate Smart ki Sètifye. Eta tap chèche patisipayson de 

yon gwoup konseye ki konpoze de ofisyèl lokal ak ekspè ki soti nan yon varyete òganizasyon nan devlope 

sètifikasyon anyèl, sa ki idantifye plis pase 130 aksyon spesifik Kominote Climate Smart kapab pran pou 

resevwa pwen nan bi sètifikasyon ak prim pi wo nivo. 

 

Aksyon yo ki dekri nan sètifikasyon manyèl la òganize daprè dis pwen ki nan angajman Kominote Climate 

Smart yo. Pwogram sètifikasyon an egzije ke kominote yo konplete yon ti kantite aksyon spesifik 

fondamantal a yon pwogram aksyon efikas klima lokal ki gen ladan: 

• Fòmasyon yon fòs travay kominote Climate smart pou kowòdone efò kominotè ak minisipal 

“ekip vè” pou ede minisipalite a idantifye opòtinite yo pou redwi emisyon greenhouse ak 

ekonomize nan depans enèji ak operasyon minisipal;  

• Fikse sib emisyon gaz greenhouse ak devlope plan pou reyalize yo pandan yon sèten tan;  

• Antreprann yon kontwòl sou enèji omwen nan youn nan bilding minisipal pou fè yon revizyon de 

plan lokal ki egziste deja pou idantifye opòtinite yo pou amelyore rezistans a danje ki nan klima. 

 

Byenke pwogram sètifikasyon an egzije yon kantite aksyon spesifik minim, kominote yo ka chwazi pami 

yon gran kantite aksyon volontè pou delvope yon pwogram lokal ki adapte a sikonstans lokal yo, objektif 

ak kapasite. Anpil nan kominote yo ki rekonèt jodia te konsantre sou redwi demann enèji minisipal nan 

enstale ekleraj ki pi efikas oswa konvèti limyè lari yo nan LED. Lòt kominote yo te fè angajman pou 

ogmante kantite ranplasman gaz machin ki nan flòt yo, oswa pou redwi jenerasyon dechè solid ak 

kantite materyèl òganik ki ale nan ranblè yo. Kèk nan kominote yo, espesyalman sa yo ki gen zòn dlo 

vilnerab, te mennen pwosesis ki baze sou kominote pou evalye vilnerabilite yo ak devlope plan 

adaptasyon. 

 

Sis kominote Climate Smart yo te reyalize sètifikasyon nan onè akonplisman yo te enkli: 

 

Vil Watervliet – Sètifye: Vil la te pran aksyon agresif pou redwi konsomasyon enèji nan bilding minisipal 

li yo ak enstale fotovoltayik solè, sa ki pap sèlman redwi emisyon men egalman diminye depans sèvis 

piblik. Anplis, vil la te adopte politik pou egzije enfrastrikti vèt, strikti lonbraj ak lòt aparèy ekonomi enèji 

natirèl sou tè piblik yo. 

 

Majistra Vil Watervliet Mike Manning te deklare, “Nou te travay agresivman pou amelyore pwogram 

enèji renouvlab vè nou pandan plizyè ane ki sot pase, nou fyè pou yo rekonèt nou kòm yon vil vèt ak 

rekonèt pa DEC eta kòm yon kominote Klima Smart. Plizyè amelyorasyon efikasite enèjetik te 

enplemante nan bilding minisipal nou yo, pak ak etablisman 1.25 megawatt idwoelektrik, enkli 

enstalasyon pano-solè, sa ki te etabli depans epay konsiderab pou kontribyab nou yo. Ant 2011 ak 2012 

sèlman, vil la te ekonomize plis pase $145,000 dola nan depans enèji. Gade nan lavni tankou pwogram 

dechè òganik rezidansyèl ap pouse pi lwen nou pral kontinye pou ekonomize espas nan ranblè vil nou an 

ak bay opòtinite pou resikle atravè dijesyon anayerobik anplis de konpostaj.” 

 

Vil Albany - Sètifye: Vil la te enkòpore plan daksyon sou klima nan premye plan konpreyansif li, 

ankouraje resiklaj nan adopte yon pwogram kouran-inik, enplemante yon kantite politik pou amelyore 

potansyèl pyeton ak konplete yon evalyasyon vilnerab chanjman klima ak plan adaptasyon. 

 

Majistra Albany Kathy Sheehan te deklare, “Mwen fyè paske mwen se majistra youn nan sis kominote 

Climate Smart ki sètifye yo nan Eta New York. Kòm youn nan pi ansyen vil nan Etazini, Vil Albany pa 

etranje a chanjman oswa bezwen pou adapte a nouvo sikonstans yo. Anba lidèchip mwen, Vil Albany 

pral kontinye adapte a yon mond kap chanje nan adrese chanjman klima; kòm yon vil nou pral planifye 

pou itilize mwens enèji, pwodui mwens dechè, ak vini pi rezistan.” 

 

Vil Cortland – Sètifye: Apwòch vil la sou chanjman klima enkòpore prensip dirabilite ak rezistans nan 

operasyon gouvènman ak enkli sèvis pataje avèk kominote avwazinan yo pou atenn objektif rejyonal yo. 

Strateji sa yo te ede vil la atenn yon rediksyon 18-pousan nan emisyon gaz greenhouse pou etablisman li 

yo ak rediksyon 23 pousan ki soti nan machin nan vil la. 

 

Sipèvizè Cortland Linda Puglisi te deklare, “Vil Cortland gen yon dosye rekò long jesyon anviwonman ki 

ilistre pa lidèchip nan pwoteje espas lib, resous natirèl, ak pratik kwasans entelijan.” 

 

Konte Orange– Sètifye: Konte a itilize yon sistèm jesyon enèji pou kontwole rezilta ekleraj amelyore, ak 

ekipman chofaj refwadisman, aparèy dlo pi efikas, yon gwo enstalasyon fotovòltayik ak altènatif a gaz 

machin. Anplis, konte a te kondwi devlopman plan dirabiite rejyonal nan Mid-Hudson. 

 

Egzekitif Konte Orange Steve Neuhaus te deklare, “Egzanp Konte Oranje lan pwouve ke nou grandi 

ekonomi lokal nou an pandan nap devlope ansekirite anviwonmantalman. Depatman planifikasyon nou 



Haitian Creole 

an te fikse standa pou kwasans dirab nan Hudson Valley.” 

 

Vilaj Dobbs Ferry – Bwonz: Vilaj la te redwi emisyon gaz greenhouse nan etablisman minispal yo a 45 

pousan de 2007 a 2013, de fason enpòtan depase objektif li pou redwi emisyon ki soti nan operasyon 

minisipal yo pa 20 pousan nan 2015. Vilaj la te akonpli rediksyon l atravè inisyativ ki enkli enstalasyon 

limyè lari LED ak pano solè, modènizasyon enèji efikas ak enèji efikas nouvo konstriksyon. 

 

Majistra Vilaj Dobbs Ferry Hartley Connett te deklare, “Dobbs Ferry fyè pou yo rekonèt li tankou yon lidè 

anviwonmnatal nan Eta New York. Acha redwi enèji nou yo, ak rediksyon ki koresponn a 45 pousan nan 

emisyon gaz greenhouse pou etablisman minisipal yo, demontre ke responsabilite anviwonmantal se 

yon biznis. Nou kontan avèk sa nou te reyalize atravè kolaborasyon etwat ant ofisyèl minisipal yo, 

anplwaye ak gwoup travay majistra a te nome avèk sipò ki soti nan Eta New york, e nap rete tann pou n 

kontinye amelyore pwogrè dirabilite nan operayson vilaj nou an ak ankouraje kominote Dobbs Ferry pou 

pran menm aksyon lakay ak nan biznis yo.” 

 

Vil Kingston – Bwonz: Vil la se yon lidè rejyonal nan planifikasyon adaptasyon atravè fòs travay 

inondasyon nan zòn dlo, ki te pilote yon kantite zouti ak pwosesis ki kounye a disponib a lòt kominote 

yo. Kingston te egalman pran aksyon pou amelyore efikasite enèji bilding yo, ogmante pousantaj 

konpostaj ak resiklaj, konvèti siyalizayon trafik an LED ak prezève espas lib nan zòn vilnerab bò dlo yo. 

 

Majistra Kingston Shayne R. Gallo te deklare, “Kreye yon kominote ki pi rezistan, dirab non sèlman ap 

redwi enprent anviwonmantal nou men lap amelyore kalite lavi pou moun yo ki abite nan ak vizite 

Kingston. Mwen fyè paske Kingston se youn nan de kominote Climate Smart nivo bwonz e nou angaje 

pou transmèt plan daksyon klimatik nou atravè inisyativ ak pwogram enplemantasyon modèl 

anviwonmantal.” 

 

Kominote climate smart yo ka kòmanse travay nan bi sètifikasyon ak soumèt dokiman obligatwa yo nan 

aksyon yo chwazi ki te konplete nan Biwo DEC sou chanjman klima. Anba yon pwojè kominote ki pi 

pwòp, pi vèt ki te anonse anvan pa Gouvènè a yon ekip ki dirije pa Pace Law School Land Itilize Law 

Center ap devlope yon pòtal sou entènèt Sètifikasyon Kominote Climate Smart pou fasilite soumisyon 

dokiman konplè, ansanm avèk administrasyon ak verifikasyon. Wap jwenn detay sou pwogram 

Kominote Climate Smart yo disponib nan http://www.dec.ny.gov/energy/50845.html. 

